
白頭吟

作者：徐熥　明

��衣篇

本作品收錄於《幔亭集 (四庫全書本)/卷01》和《幔亭集/卷01》

貌如雨中花，節似霜中栢。

貌改節不移，别君意悽惻。〈一解〉

妾心如女蘿，君情如飛絮。

蘿生空纒綿，絮飛何處去。〈二解〉

嫁君當紅顔，辭君當白首。

請君看鏡中，雙鬢何如舊。〈三解〉

死樹難再榮，死灰難再熱。

寄語新懽人，莫遣頭如雪。〈四解〉

含悲下中堂，此情空脉脉。

君心能再回，白頭應再黒。〈五解〉

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

